
Joseph Mifsud
_VS_

Grazio sive Horace u Ruth konjugi Scicluna

[I-Qorti;

Rat ir-rikors guramentat ipprezentat fl-24 ta’ Lulju 2008 li
permezz tieghu l-attur ippremetta:

Illi huwa proprjetarju u jghix fil-fond 25 “Mon Cheri” Triq iz-
Zugraga, B’Kara, liema fond jgawdi minn gnien.

llli l-intimati jghixu magenb l-esponent, fil-fond mezzanin
mibni fug Plot 19 u jissemma “Casa Nostra”, Triq iz-
Zugraga, B’Kara u stante li l-intimata tigi bint I-esponent,
kien inholoq access permezz ta’ tarag temporanju tal-
injam minn Jol-fond tal-intimati ghall-konvenjenza ghall-

gnien tal-esponent sabiex ikun aktar facli l-access tal-
genituri ghall-ulied u vici-versa.

llli ricentement inqala’ dissidju familjari.

[lli fil-bidu ta’ Lulju 2008, minghajr il-kunsens tal-esponent,
anzi b’mod vjolent u klandestin, I-intimati ghalqu bil-gebel
access b’arkata fil-gnien kollu tieghu kif kellu qabel, anzi
b’mod li I-gnien ingasam u I-esponent die eskluz mill-parti
fejn hemm it-tarag tal-injam imsemmi, sabiex b’hekk gie
kommess spoll fil-konfront tal-esponent.

Jghidu ghalhekk I-intimati ghaliex din il-Qorti m’ghandhiex:

1. Tiddikjara li gie kommess spoll fil-konfront tal-
esponent kif intqal u ghar-ragunijiet fuq imsemmija;

2. Tordna li jsiru dawk ix-xoghlijiet kollha
necessarji mill-intimati okkorrendo bl-opra ta’ periti
nominandi sabiex fi Zzmien qasir u perentorju |-esponent
jigi riprestinat fil-pussess shih tal-gnien tieghu.

3. Fin-nuqqgas li l-intimati jottemporawa ruhhom
mal-ordni tal-Qorti imsemmija, tawtorizza lill-esponenti
sabiex jesegwixxi huwa x-xoghlijiet mehtiega kif intqal fuq
u ghar-ragunijiet fuq premessi, a spejjez tal-intimati.

Bl-ispejjez tal-intimati li jibgghu ingunti ghas-subizzjoni.
Rat id-dikjarazzjoni mahlufa tal-attur u I-lista tax-xhieda.

Rat ir-risposta guramentata tal-konvenuti, ipprezentata fit-
12 ta’ Novembru 2008, li permezz taghha ec¢¢epew:

1. lli t-talbiet tar-rikorrenti huma infondati fil-fatt u
fid-dritt, stante illi l-esponenti ma wettqu l|-ebda spoll,
stante li r-rikorrenti gatt ma kellu pussess effettiv ta’ arkata
fil-gnien in kwistjoni, stante illi gatt ma uza tali access
minn mindu inbena r-residenza tal-intimati.

2. llli r-rikorrenti m’ghandu I-ebda dritt ta” a¢c¢ess
fil-proprjeta’ tal-intimati, kif indikat fil-kuntratt pubbliku tat-
22 ta’ Jannar 1997 fl-atti tan-Nutar Patrick Critien (Dok A).

3. i minghajr pregudizzju, ghas-suespost |-
intimati, ghalqu |-a¢¢ess, wara li r-rikorrenti holoq numru
ta’ incidenti seriji, fejn sahansitra hedded lill-intimati u t-tfal
taghhom li kien se jisparalhom b’senter. B’hekk sabiex
jipprotegu lilhom infushom minn dan il-perikolu ma
kellhom l-ebda ghazla hlief li jiendu I-mizuri hekk
necessarji u opportuni sabiex ir-rikorrenti ma
avvicinahomx;

4. Salvi e¢cezzjonijiet ulterjuri.

Rat id-dikjarazzjoni mahlufa tal-konvenut u I-lista tax-
xhieda.

Rat I-affidavits tal-partijiet;

Rat id-digriet taghha tal-25 ta’ Novembru 2009 |i permezz
tieghu gie nominat I-A.l.C. David Pace bhala espert
tekniku; rat ukoll ir-relazzjoni tieghu debitament mahlufa
fis-seduta tat-28 ta’ Gunju 2010;

Rat [|-atti pro¢esswali u I|-verbal tas-seduta tal-5 ta’ Lulju
2010 li permezz tieghu I-kawza thalliet ghas-sentenza;

Ikkunsidrat;

lIli kif jidher ¢ar mir-rikors promotur din hija kawza ta’
spoll. L-attur ged isostni illi I-konvenuti kkomettew dan |-
ispoll billi ghalqu passagg li kien hemm fil-hajt divizorju
bejn il-partijet; il-fatti huma spjegati tajjeb fir-rikors
promotur. Kif hu maghruf huma tlieta I-elementi rikjesti
biex azzjoni ta’ spoll tirnexxi, u ¢joe’:

1. il-pussess;

2. l-azzjoni spoljattiva li tkun saret bil-mohbi jew
kontra I-volonta’ tal-attur; u

3. li I-azzjoni issir fi zmien xahrejn minn meta jkun sehh
l-ispoll.

llli I-konvenuti ged jichdu li l-attur kellu I-pussess kif ged
jallega hu; illi l-istess attur m’ghandu ebda dritt ta’ ac¢ess
fuq il-propjeta’ taghhom u illi huma fil-fatt ghalqu I-bieb
wara diversi nc¢identi li ganqal |-attur stess biex jipprotegu
lilhom infushom.

lli fil-fehma tal-Qorti ghalhekk il-kwistjoni princ¢ipali f'din il-
kawza hija jekk I-attur kellux il-pussess rikjest mill-ligi
ghaliex il-konvenut stess ammetta fl-affidavit tieghu illi hu
ghalaq il-bieb li kien hemm ghas-sigurta’ tieghu u tal-
familja tieghu. Fil-fatt anke I-perit tekniku kkonkluda li |-
hnejja giet imbarrata ricentement. |kkonkluda wkoll pero’
illi I-proprjeta’ immedjatament wara I-hajt hija tal-
konvenuti.

llli fis-sentenza “Delia vs Schembri” (Prim’ Awla — 4 ta’
Frar 1958) gie ritenut illi:

“L-azzjoni ta’ spoll isservi biex tipprotegi I-pussess, ikun
X’ikun li jigi vjolentement jew okkultament mehuda
minghand il-possessur jew detentur u gie dec¢iz kemme-il
darba li tapplika wkoll ghat-tutela tal-kwazi pussess tad-
drittijiet legali u hija inerenti ghall-fatt ta’ min b’awtorita’
privata jaghmel ghad-dannu ta’ terza persuna aftt i
ghalkemm jista’ jkollu dritt ghalih ma jistax jezercitah
minghajr intervent tal-Qorti.”

[lIi fi kliem Pacifici Mazzoni spoll vjolent huwa “qualunque
atto arbitrario che per forza privata si compia contro la
volontarieta’ dello spogliato”. (Vol lll Sez. 52).

lIli kif gie ritenut fil-kawza “Margherita Fenech vs Pawla
Zammit” deciza fit-12 ta’ April 1958:

“L-actio spolii hija radikata pjuttost fuq |-esigenzi ta’ utilita’
socjali milli fuq il-prin¢ipju assolut ta’ gqustizzja hija
eminentement intiza I-protezzjoni ta’ kwalunkwe pussess
u jigi impedut lic-cittadin privat li jiehu I-ligi fidejh; b’mod li

I-fini taghha huwa dak li jigi restawrat I-istat tal-pussess li
Jkun gie skonvolt jew turbat.”

l1li kif ukoll gie ritenut:

“Kif kellha okkazjoni tesprimi ruhha |-Onorabbli Qorti tal-
Appell, l-indagini i trid issir hija wahda limitatissima,
rigoruza u skarna u ma tinsab febda legislazzjoni ohra u
kompliet tghid illi ghalhekk indagdinijiet ibbazati fuq x jghidu
u ma jghidux guristi u awturi Francizi u Taljani huwa ghal
kollox irrilevanti u inapplikabbli fil-kuntest tal-ordinament
guridiku taghna — Appell Civili — “Cardona vs Tabone” —
deciz fid-9 ta’ Marzu 1992).

[lli 1-attur fl-affidavit tieghu gal li huwa kien issuggerixxa illi
I-konvenuti jifthu bieb fuq wara tal-post taghhom “biex ikun
hemm access komdu bejn iz-zewg proprjetajiet u b’hekk
huma setghu jinzlu ghandna u marti partikolarment
setghet titla’ tghin lil bintha kif inkun hemm bzonn”. |l
konvenut da parti tieghu qal i l-attur kien ilu ma jaghmel
uzu mill-passagg ghal dawn |-ahhar hames snin. Dan il-
punt ma giex kontestat ghaliex il-partijiet ma gewx kontro-
ezaminati. Dan ifisser fil-fehma tal-Qorti li mhux minnu kif
ged isostni [-attur illi huwa kellu xi pussess tal-passagg
ghaliex in effetti kienu martu (li mhix parti fil-kawza, jidher
fil-fatt li hemm inkwiet bejniethom u kien dan li wassal
ghad-dizgwid bejn il-partijiet) u I-konvenut stess li kienu
jaghmlu uzu minnu; allura ma kien hemm ebda pussess
da parti tal-attur, liema pussess huma rekwizit principali
ghal actio spolii. Jidher ukoll li dak li kien hemm bejn il-
partijiet kien mera tolleranza biex il-konvenuta seta’ jkollha
I-ghajnuna ta’” ommha; u ghalkemm mhemmx
konkordanza assoluta fir-rigward, mera tolleranza giet
imfissra li ma tissodisfax ir-rekwizit tal-pussess bhala
element ta’ spoll. (“Schembri vs Borg”, Prim’ Awla)

llli barra minn dan jirrizulta mill-provi illi I-hajt li gie
maghluqg ghal kollox huwa haijt divizorju u I-ligi taghti poter
lill-proprjetarju li jtella’ dan il-hajt, u dan naturalment
independentement mill-volonta’ tal-proprjetarju tan-naha I-
ohra. II-Qrati taghna kellhom okkazjoni jiddikjaraw illi ghal
din ir-raduni, il-kostruzzjoni ta’ hajt divizorju qatt ma tista’

tammonta ghal spoll; ghalhekk anke kostruzzjoni parzjali
bhal ma sar fil-kaz in ezami ma jistax jammonta ghal spoll.

Ghal dawn il-motivi |-Qorti tiddeciedi din il-kawza billi
tilga’ l-ewwel ec¢cezzjoni tal-konvenuti u tichad it-
talbiet attrici bl-ispejjez kontra I-istess attur.

Mogqgrija.

< Sentenza Finali >

